Lingua e Literatura Galega 3%s0

ANALISE E COMENTARIO DUN TEXTO

OBXECTIVOS:

1. Comprender discursos orais e escritos nos diversos contextos da actividade
académica.

2. Expresarse por escrito de xeito correcto, coherente, creativo e adecuado aos
distintos contextos da actividade social, laboral e cultural.

3. Utilizar eficazmente a lingua na actividade escolar para buscar, procesar e
analizar informacién e mais para redactar ou expofier textos propios do ambito
académico.

4. Aplicar con certa autonomia os cofiecementos sobre a lingua e as normas de
uso linglistico para comprender textos orais e escritos e mais para escribir e
falar con adecuacion, coherencia e correccion.

CONTIDOS:

1. COMUNICACION.
Tema 1: Os medios de comunicaciéon audiovisuais.
Tema 2 : Os textos e 0s seus tipos.

COMPETENCIAS:

1. C. EN COMUNICACION
-Saber escoitar.
- Saber escribir.
-Saber falar.

-Saber ler.

2. C. PARA APRENDER A APRENDER
-Ler comprensivamente.
-Elaborar resumos e esquemas que organicen as ideas.
-Interpretar as informacions Icas. dos dicionarios.
-Expor conclusiéns sobre tarefas académicas...
-Autocorreccion.
-Autoavaliacién e coavaliacién.

3. C.DIXITAL E TRATAMENTO DA INFORMACION
-Uso de diccionarios, de enciclopedias e de xornais dixitais.
-Producion de textos propios tras a seleccion, analise critica,
esquematizacion e sintese da informacion.
4. C.NA AUTONOMIA E INICIATIVA PERSOAL
-Manter unha actitude critica ante as mensaxes recibidas.
-Localizar a informacién.
-Usar autonomamente os medios de comunicacion social (lectura
do xornal)
5. C.SOCIAL E CIDADA
-Comentar de xeito critico distintos tipos de textos (procedentes
dos medios de comunicacién, orais ou escritos)



VOCABULARIO ESPECIFICO:

-Resumo, sinopse, argumento, esquema, guion.
-Tema. Redaccion.

-Titulo. Subtitulo.

-Comentario critico.

ACTIVIDADES:

1. Elaboracién de resumos, sinopsis, argumentos, esquemas, temas,
comentarios...

2. Flaboracién de definicibns adecuadas para o vocabulario especifico do
ema.

3. Traballo coa prensa cotia.

AVALIACION: A través de cada unha das actividades.

ANALISE E COMENTARIO DUN TEXTO

I. O RESUMO / A SINTESE
1.- Finalidade

A finalidade do resumo é reducir a extension do texto, presentando as
sUas ideas esenciais sen comentalas. Debe constituir unha sintese coherente
gue posibilite a comprension global do texto sen recorrer a sua lectura integra.
Baséase na identificacion do fundamental e no rexeitamento do superfluo ou do
secundario.

2.- Proceso

a) Lectura comprensiva do texto

b) Sublifiado das suas ideas principais

c) Elaboracién, a partir das ideas seleccionadas, dun novo texto no que
se expofian, coa maior economia verbal posibel, os contidos esenciais o texto
a analizar. Nesta fase de redaccion, a par do proceso de seleccion (eliminacion
do menos pertinente) serd con frecuencia Gtil o proceso de xeneralizacion
(substitucion de afirmacions particulares por unha mais xeral que as inclua).

E fundamental que a redaccion do resumo sexa coherente, presentando
unha sintaxe correcta e unha escolla de Iéxico e textualidade propias dun nivel
de lingua culto.

3.- Erros mais frecuentes

1. Incorrecta identificacion das ideas expostas: destacanse elementos
secundarios en lugar dos principais

2. Atencion irregular &s diversas ideas: o resumo estad descompensado,
ao deterse con prolixi-dade nalgunha(s) idea(s) importante(s) e abordar de
maneira demasiado sucinta algunha(s) outras(s)

3. Extension insuficiente: non se recollen ideas importantes

4. Extension excesiva: recollense elementos superfluos

5. Falta de obxectividade: introddcense comentarios persoais

6. Inintelixibilidade: o resumo no pode ser entendido sen recorrer ao
texto analizado; o resumo non funciona como elemento autbnomo

7. Falta de elaboracion persoal na redaccion: o resumo esta construido
a partir dunha suma de frases literais do texto, seleccionadas de xeito
discontinuo, sen presentar coherencia interna

8. Redaccion defectuosa:
- Erros de ortografia: acentuacion inexistente, puntuacion defectuosa, abuso de
abrevia- turas...
- Seleccion de léxico inadecuada: uso de expresions coloquiais sen xustificar,
repeticion de palabras, emprego incorrecto de termos...
- Sintaxe incorrecta: oraciéns incompletas, existencia de anacolutos...



- Textualidade de desenvolvemento non horizontal: exposicion de tipo
esquematico, uso de guions, asteriscos, frechas...

- Deficiente estruturacion das ideas: desorde dos contidos, falta de unién entre
as partes...

II. O TEMA
1. Finalidade

A identificacion do tema consiste na sintese condensada nunha ou dudas
linas do asunto sobre o que trata o texto.

2. Proceso

Despois dunha lectura comprensiva, tratase de condensar ao maximo a
idea central ao redor da cal xira a totalidade do texto, centrdndoa nun unico
punto ou, como maximo, en duas ideas confrontadas en coordinacion.

A expresion do tema pode ser unha oracion simple breve. Pero é
normalmente mais recomendabel o uso dunha frase hominal na que o nucleo
apareza precisado por un ou varios modificadores.

Exemplos de temas:

- A insubmision € unha alternativa lexitima fronte ao abuso de poder do Estado
- O exterminio dos nativos nixerianos como consecuencia dos intereses
internacionais

- A capacidade de creacion e destrucién do home moderno

- O poder da television e a sta incidencia no cambio das condutas sociais

3. Erros mais frecuentes

1. Identificacion do tema cun titulo (A insubmisién”, "Os nativos
nixerianos", "Creacion e destrucion", "A television™)

2. Extension excesiva, de xeito que o tema se converte nun pequeno
resumo ("A insub- misidn, a pesar de encontrarse & marxe da legalidade, é
unha actitude lexitima porque permite salvagardar o dereito fundamental do
individuo a obrar segundo a sUa conciencia e oporse a opresion abusiva dos
resortes do Estado"). En ningun caso debe sobrepasar a extension de duas
linas.

3. Existencia de varios elementos sen relacion aparente ("Os nativos
nixerianos; as relacions internacionais")

4. Incorrecta identificacion da idea central do texto

l1l. O TITULO

A finalidade do titulo é centrar o contido do texto, sen precisar ningun
tipo de pormenores. De maior brevidade que o tema, unicamente orienta o
lector sobre o0 asunto que vai ser tratado. Sirvan como exemplos os citados no
apartado (2.3)



IV. O ESQUEMA / A ESTRUTURA
1. Finalidade

O obxectivo do esquema é presentar de manera visual e sintética a
estrutura dos contidos dun texto. Cando se pregunta pola estrutura podese
facer tamén referencia aos aspectos tratados no tema Tipos de texto:
analizante, sintetizante, encadrada ou presentacion, desenvolvemento,
conclusién. Pero en ningun caso se pode reducir a isto. Hai sempre que
mostrar as relacions de xerarquia existentes entre as diferentes ideas que
conforman o texto.

2. Proceso

1. Lectura comprensiva do texto e sublifiado das ideas principais

2. Seleccion das ideas en bruto segundo a sua orde de aparicion no
texto

3. Ordenamento das ideas seleccionadas, facendo notar as relacions
xerarquicas existentes entre elas. A exposicién debe ser sintética, con frases
ou oracibns que non superen a extensibn dunha lina. Nesta fase é
recomendable empregar unha orga- nizacion numérica que siga 0 seguinte

modelo:

1. Idea principal
1.1. Idea subordinada a principal
1.2. Idea subordinada a principal
1.2.1. Idea subordinada & idea subordinada a principal
2. Idea principal
2.1. Idea subordinada & principal
2.2. Idea subordinada a principal

3. Problemas e erros mais frecuentes

1. Exceso de elementos sublifiados

2. Dificultade para identificar as ideas mais importantes

3. Incapacidade para estabelecer as relacions existentes entre as
diversas ideas

4. Uso de frases demasiado longas ou excesivo esquematismo

5. Esquemas vacios de contido (do tipo introducién / desenvolvemento /
conclusién)

6. Descricion das partes do texto seleccionando os elementos principais
na orde en que aparecen no texto, sen expor as conexions existentes entre
eles

7. Presenza de elementos non verbais (frechas, simbolos diversos) e de
abreviaturas inxustificadas



V. COMENTARIO CRITICO

1. Finalidade

No apartado do comentario critico débense xulgar as afirmaciéns do
texto e a vision do autor sobre o tema, confrontdndoas cos propios
cofiecementos e opinions.

Na exposicion do comentario é especialmente importante o coidado da
expresion e da organizacion das ideas (claridade, distribucion de ideas en
paragrafos...)

2. Proceso

1°) Seleccionar os contidos principais do texto, especialmente aqueles que
presenten unha maior carga polémica (no caso de que non aparezan xa
seleccionados na propia formulacion da pregunta: “comentar a seguinte
afirmacién/idea/fragmento...”)

2°Descifrar e valorar o punto de vista do autor e 0s mecanismos dos que se
serve para a exposicion das suas ideas:

* Manifesta as stUas opinibns de maneira clara e directa ou a través de
ironia, ambi- guidades, demagoxia, reiteracions, contradiccions...

* Subxectividade ou obxectividade: baséase exclusivamente nas propias
ideas ou presenta datos que testemufien as suas afirmaciéns; é parcial ou
imparcial; esta ou non directa- mente involucrado no asunto do que fala...

* E rigoroso no tratamento do tema ou incorre en falsidades,
terxiversacions...

* Tenta ou non convencer ao lector, presentando argumentos que o
involucren afectiva- mente

* Aborda o tema de maneira completa ou deixa aspectos esenciais sen
desenvolver

39 Cotexar as ideas de autor coas propias, mediante un dobre proceso:
a) Extension: sen afastarse dos puntos tocados polo autor, presentar
novas argumentacions que corroboren aquelas afirmaciéns do autor
coas que se esta de acordo
b) Confrontacién: rebater aquelas ideas ou argumentos cos que se estea
descon-forme, expofiendo a propia vision razoadamente

3. Erros maéis frecuentes

- Limitarse a realizar unha parafrase do texto

- Tomar o texto como pretexto para argumentacions digresivas
- Comentar aspectos non especificamente de contido

- Disentir sistematicamente das ideas do autor

- Ausencia de ideas propias



